
Segunda Carta del Apóstol San
Juan

Myetza'ombø Carta Jyayupø
Apóstol San Jua'nis

Va'ṉjamdam viyunsepø tiyø y na syundandøjø
1 Øjchøṉ tzambøn govi'najø, nø'mø mi ⁿjajyayu

mi ñchamyomo'is Diosis mi ṉgyøpiṉupø, nø'mø mi
jajyandyam carta mijtzi y mi uneji'ṉda'm; øtz
viyunse mi sunda'mbøjtzi. Ji'n na's øtz mi sun-
dame, sinomumu cyomusyajpapø'is viyuṉbø tiyø
mi syuñajque'tpati.

2 Øtz mi sunda'mbøjtzi porque viyuṉsyepø tiyø
ndø nø'ijtamu ndø tzoco'yomda'm, y viyuṉsepø
tiyømaṉba ndø nø'ijtamemumu jamacøtoya.

3 Øtz o'nømbya ndø Janda Dios y ndø Janda
Diosis 'Yune ndø Comi Jesucristo viyuṉsye va'cø
mi ṉgyotzon ̱dam ñe' vyø'ajcupit, va'cø mi ndy-
oya'ṉøtyamø, va'cømi yac ijtam contento, va'cømi
mustam viyuṉbø tiyø, y va'cø mi na syundandøjø.

4Casøco'nøjtzi cuando musøjtzi que vene mi un-
enda'm ityajpa viyuṉbø an ̱macusye, ityajpa ju-
jche ndø Janda Diosis tø 'yan ̱gui'mdamuse.

5Yøtimi nchamyomo'is, mi nøja'mbøjtzi va'cø na
tyø nasundandøj ndø ne'comda'm. Yøṉ nø mi ja-
jyayumbø ji'ndyet jomepø aṉgui'mocuy, sino que
mismo jejtite tø nø'ijtamupø desde nø'ijtzo'tzu'øc
an ̱gui'mocuy.

6 Va'cø nay tø nø sundandøjø, entonces tø ij-
tamba jujche tø an ̱gui'mdamuse Diosis. Como
mi mandzo'tztamuse jujche Diosis 'yan ̱gui'mguy
ijtuse, jetse vøj va'cø mi seguitzøctamø.

Aṉgøma'cø'opata'm
7 Porque vijtzo'chaju'am sone

an ̱gøma'cø'yoyajpapø nascøsi. Nømyajpa que
Jesucristo ja pyø'naj como sispø pønse; jetsepø
an ̱gøma'cø'yoyajpapøte y jetete qui'sayajpapø'is
Cristo.

8 Ijtam mitzta'm cuentacøsi va'cø jana mi yac
tocotyamø mi yosan ̱da'm mi ndzøjcatyamuse
ndø Comi'is yoscuy, sino que va'cø mi
mbøjcøchoṉdamø ta'nemømi ṉgoyoja.

9 O'ca aunque i an ̱ma'yocomø'nba pero ji'ṉ
chø'y Cristo'is 'yan ̱ma'yocu'yomo, entonces
ji'n vya'ṉjam Dios. Pero tzø'pyapø Cristo'is
'yan ̱macu'yomo, je'is vya'ṉjamba ndø Janda Dios
y 'Yune vya'ṉjajmacye'tpati.

10 O'ca minba mi 'yan ̱mandyame y ji'n ñømaṉ
yøṉ an ̱ma'yocuy, u mi mbøjcøchoṉdam mi
ndøjcomo, ni umi yuschi'tamu.

11 Porque o'ca mi ⁿnøjapya: “Man ̱ Diosji'n ̱”, en-
tonces como si fuera mi nøtu'mbajcajpa chøcpapø'is
yatzitzoco'yajcuy.

Ultimota'mbø ote
12Nø'itco'nø sone tiyø va'cø mi ndzajmatya'mø,

pero ji'n sun mi jajyandyamø ni tintaji'n ̱ totocøsi.
Pero nø'mø n ̱gui'psu va'cø maṉ mi ndu'nistamø,
va'cø maṉ mi vi'nøjque'nøtyamø, va'cø mi
o'nøndyam ø ne'ṉgø, va'cø jetse tø casøtyam
viyuṉse.

13 Cyøpiṉupø Diosis yomopø mi va'n ̱jajmoṉguy
tøvø, je'is 'yune'is mi ṉgyø'vejayajpa dyus. Amén.

